
Áki Bertholdsen

Johan Dahl, landsstýris­
maður, hevur gjørt av at 
gevast í politikki.

Tað váttar hann fyri 
Sosialinum

Hetta merkir, at tá ið løg­
tingsval verður aftur, fer 
hann ikki at stilla upp aftur.

Í hesum sambandi stað­
festir hann, at tað hevur 
ongan týdning um løgtings­
val verður í næsta mánaði 
ella um tað verður síðst í 
2015, tá ið hetta valskeiðið 
endar undir vanligum um­
støðum.

Hevur gjørt sítt
Johan Dahl heldur, at nú 
hevur hann gjørt sína skyl­
du í politikki og í Sambands­
flokkinum.

- Eg føli tað, at tá ið hetta 
valskeiðið er av, havi eg 
vónandi gjørt tað, eg skal 

í politikki og í Sambands­
flokkinum.

- Eg eri komin í ein ald­
ur, har tað kanska ikki er 
so lætt at fara í eitt vanligt 
starv aftur í prívata vinnu­
lívinum.   

- Men eg havi kortini 
gjørt upp við meg sjálvan, 
at hesi síðstu árini í mínum 
arbeiðslívi, havi eg  tørv á, at 
gera okkurt annað enn at fá­
ast við politikk.

- Eg havi eisini tørv á at 
fáa eitt vanligt lív aftur og 
eitt privatlív, eg kann verða 
kentur við, tí tað havi eg 
ikki havt, síðani eg fór upp 
í politikk.  

Umhugsaði seinast
Johan Dahl sigur, at hann 
umhugsaði at fara úr 
politikki, seinast løgtingsval 
var í oktober.

Men tá kom hann til ta 
niðurstøðu, at hann vildi 

halda fram og royna at fáa 
arbeiðið liðugt, sum varð 
sett út í kortið.

Hann hugsar her um at 
skapa tryggar karmar um 
vinnuna, fiskivinnun og ali-
vinnuna og hann hugsar um 
pensjónsskipanina.

Johan Dahl sigur, at tá ið 
hetta valskeiðið er runnið, 
heldur hann, at hann hevur 
gjørt tað arbeiðið fyri flokk­
in, hann kann.

- Tá vóni eg, at eg havi 
gjørt nøkur av teimum stór­
málum liðug, sum eru sett á 
beding. 

Tað hann hugsar um, at 
serliga hugsar um, er ar­
beiðið, sum er byrjað at  út­
byggja orkukervið so at vit 
vera leys av oljuni. 

Hann hugsar um arbeiðið 
at nýskipa fiskivinnuna og 
fáa hana í eina trygga og 
fasta legu og hann hugsar 
um framhaldandi at tryggja 
alivinnuna.

Og hann hugsar eisini 

um tær nýskipanir, sum 
eru settar út í kortið á pen­
sjónsøkinum, skúlaøkinum, 
útbúgvingarøkinum og 
aðrastaðni

- Tað eru nýskipanir ið 
krevjast, at brynja samfelag­
ið til at taka tær avbjóðing­
ar, framtíðin ber í sær og 
vónandi eru tær eru komnar 
undir land, tá ið val verður 
aftur. 

Og nú leingist honum eftir 
et fáa eitt vanligt lív aftur.

Johan Dahl veit ikki, 
hvat hann fer at gera, tá ið 
hann verður pensjóneraður 
politikari og hann veit held­
ur ikki, um hann verður 
verandi her á landi, ella 
um hansara framtíð liggur 
onkra aðrastaðni.  

Tað er onki ávíst starv í 
eygsjón, sigur hann.

Johan Dahl er 52 ára 
gamalur. Hann varð valdur 
á ting í 2002 og hevur verið 
løgtingsmaður og lands­
stýrismaður síðani.

Johan Dahl 
gevst í politiki
vanligt lív Johan Dahl, landsstýrismaður, vil hava eitt vanligt lív 
aftur, so tá ið Løgtingsval verður aftur, fer hann ikki at stilla upp aftur

Johan gevst
Johan Dahl vil brúka tey síðstu árini av sínum arbeiðslívið til okkurt annað enn politikk. Her er hann 

á landsfundi hjá Sambandsflokkinum leygardagin í hugnaligum práti við Viljorm Tórsheim

Tá ið hetta valskeið­
ið er av, havi eg vón­
andi gjørt tað, eg skal í 
politikki og í Sambands­
flokkinum.

Eg havi tørv á at fáa 
eitt vanligt lív aftur og 
eitt privatlív, eg kann 
verða kentur við

- Eg haldi, at tey skuldu 
gjørt bart. Tað kunnu tey 
gera við at fara í aðalverkfall 
til samgongan hevur lagt frá 
sær, ella í minsta lagi til hon 
sleppur øllum tiltøkum, sum 
avmontera vælferðarsam­
felagið. 

Ingeborg Vinther sigur, at 
var hon virkin fakfelagsfólk í 
dag, hevði hon lagt alla orku 
í at fingið øll fakfeløgini við 
upp á eitt aðalverkfall.

Hon ásannar, at mót­
mælini hjá fakfeløgunum 
í sambandi við flatskattin 
og pensjónsskattin, munaði 
onki.

- Tí má sterkari lútur til 
fyri at steðga hesum ágangi 
á vanliga løntakaran, pen­
sjónistum og teimum veiku 
bólkunum annara í okkarara 
samfelagi, leggur hon aftur­
at.  

- Samgongan hevur enntá 
gjørt greitt, at antin má pen­
sjónsaldurin hækka, ella má 
pensjónin lækka.

Sleppa sjálvur undan
Men Ingeborg Vinther held­
ur, at tað allargrovasta av 
øllum er, at sjálvir sleppa 
politikarar undan at rinda 
til sína egnu pensjón, men 

kortini kunnu teir fara frá 
við fullari eftirløn, tá ið teir 
eru 60 ár, bara teir hava sitið 
átta ár í landsstýrinum, ella 
16 ár í Løgtinginum.

- Tað rokningina skal 
skattgjaldarin eisini rinda.

- Ongin hevur hoyrt nak­
að líknandi, men samgongan 
fær alt ov lítið mótspæl frá 
fakfeløgunum!

Ingeborg Vinther heldur, 
at skal tað muna, er tað 
neyðugt, at fakfeløgini vísa 
samhaldsfesti og mótmæla 
í felag.

Men nettupp tað at vísa 
samhaldsfesti, heldur hon, 
er ein grundleggjandi trupul­
leiki í føroysku fakfelags­
rørsluni.

- Tað vísir seg, at fakfeløg­
ini í Føroyum standa ikki nóg 
væl saman, tá ið á stendur, 
staðfestir Ingeborg Vinther.

Tí má sterkari lútur 
til fyri at steðga hesum 
ágangi 

Eg 
haldi, at 
tey skuldu 
gjørt bart

Tiga og samtykkja
Gamla stríðskvinnan, Ingeborg Vinther, orkar 
ikki at tiga longur og hon fýlist harðliga á, at 

fakfeløgini ikki gera bart og tvinga samgonguna 
at leggja frá sær, ella at kollvelta politikkin


